
Mere Sai Kuch To Bolo
Ab Apni Aankhen Kholo
Ho Raha Teri Dharti Par Narsanhaar
Sai Phir Se Lo Avtaar
Deva Phir Se Lo Avtaar
Mere Sai Kuch To Bolo Ho……….

Manav Ka Manav Hai Dushman Danav Aaj Bana
Satya Ke Suraj Par Chhaya Hai, paapi Megh Ghana
Daya Dharam Ki Jasgah Dilo Mein Nafrat Kare Basera
Swarath Ke Sab Sangi Saathi, Pag Pag Paap Ka Dera
Jis Aur Bhi Dekho Macha Hai Hahakaar
Sai Phir Se Lo Avtaar
Deva Phir Se Lo Avtaar
Mere Sai Kuch To Bolo Ho……….

Kahin Jale Abla Ki Holi, Dharm Ke Naam Pe Danga
Shiv Ki Jataa Sanwarne Waali, Maili Ho Gayi Ganga
Bhagwad Gita Ramayan To Reh Gayi Ek Kahani
Sasta Khoon Hua Kalyug Mein , Mehnga Hua Hai Paani
Sun Kar Aao Bhakton Ki Karun Pukaar
Sai Phir Se Lo Avtaar
Deva Phir Se Lo Avtaar
Mere Sai Kuch To Bolo Ho……….

